CONCELLERIA CONCELLO

EDUCACION DE
EDUCACION DE VIGO

CONVOCATORIA DE AXUDAS MUNICIPAIS A FAMILIAS CON FILLOS E
FILLAS EN ENSINO OBRIGATORIO CURSO 2023/24

(Aprobada pola Xunta de Goberno Local na stia sesion ordinaria do 17 de novembro de 2023)

Primeiro. OBXECTO

As bases da presente convocatoria regulan o procedemento para a concesion de axudas as familias
do alumnado de centros docentes publicos e privados concertados, de Educacién Primaria,
Educacién Secundaria Obrigatoria, Formacion Profesional Basica e de Educacion Especial, sitos no
termo municipal de Vigo ou que estea empadroado en Vigo e matriculado nas mesmas etapas
educativas en centros sostidos con fondos publicos noutros municipios. Estas axudas buscan paliar
o impacto sobre a capacidade de compra das familias con menores a cargo, producida pola subida
xeneralizada de prezos, coa fin de que poidan facer fronte ao desembolso extraordinario que
supofien os gastos necesarios para a volta a escola do alumnado das referidas etapas educativas.

Segundo. BENEFICIARIOS/AS

Poderan beneficiarse destas axudas os pais, nais, titores/as ou representantes legais do
alumnado matriculado en Educacion Primaria, Educaciéon Secundaria Obrigatoria, Formacion
Profesional Basica e Educacion Especial, en centros docentes sostidos con fondos publicos sitos
no termo municipal de Vigo ou doutros municipios sempre que, neste caso, os/as nenos/as estean
empadroados/as en Vigo.

Terceiro. REXIME DE CONCESION

A concesion destas axudas realizarase en réxime de concorrencia competitiva sen establecer
comparacion entre as solicitudes e sen fixar unha orde de prelacion entre as solicitudes
presentadas que reunan os requisitos establecidos nas bases.

Cuarta. REQUISITOS

a) Que o alumnado para o que se solicite a axuda estea matriculado en Educacion Primaria,
Educacion Secundaria Obrigatoria, Formacién Profesional Basica ou Educacion Especial en
centros publicos ou concertados situados no termo municipal de Vigo, ou ben, que os nenos e
nenas estean empadroados/as en Vigo e matriculados/as nas mesmas etapas educativas en
centros sostidos con fondos publicos doutros municipios.

b) Que o/a solicitante conviva cos/coas alumnos/as para os/as que se solicite a axuda. A
convivencia habitual acreditarase mediante informe dos datos do padrén de habitantes (Para os
solicitantes empadroados en Vigo a comprobacion realizarase polo Concello de Vigo).

c¢) Ter presentado a solicitude e a documentacion necesaria nos prazos estipulados.

d) Que os titulares das axudas se atopen ao corrente no cumprimento das suas obrigas tributarias
coa Axencia Estatal da Administracién Tributaria (AEAT), coa Axencia Tributaria de Galicia
(ATRIGA), co Concello de Vigo e coa Seguridade Social, e deben cumprir os requisitos do artigo
13 da Lei 38/2003, de 17 de novembro, xeral de subvencions (LXS).

Para a acreditacion do cumprimento das obrigas tributarias referidas estabelécese o réxime
simplificado de conformidade co disposto no artigo 31.7 e) da Lei 9/2007, de 13 de xufo, de
subvencions de Galicia (LSG) e artigo 24.4 do Real Decreto 887/2006, de 21 de xullo, polo que se
aproba o Regulamento da Lei 38/2003 (RLXS).

e) Situacion de acollemento: acreditarase por resolucién xudicial ou administrativa.

f) Situacién de tutela: acreditarase por resolucion xudicial ou administrativa.

Quinto. NORMATIVA E BASES REGULADORAS

Esta convocatoria rexerase polas suas Bases, pola Lei 38/2003, do 17 de novembro, xeral de
subvencions e o RD 887/2006, de 21 de xullo, polo que se aproba o seu regulamento, nos seus
preceptos basicos; pola lexislacion basica do Estado en materia de réxime local; pola Lei 9/2007,
de 13 de xufio, de Subvenciéns de Galicia; polos preceptos non basicos da Lei 38/2003 e do Real
Decreto 887/2006; polas Bases de Execucion do orzamento do Concello de Vigo; e polas
restantes normas de dereito administrativo, e no seu defecto, as normas de dereito privado.

Sexto. CONTIA

A contia das axudas sera de 205,00 € (douscentos cinco euros) por cada fillo/a escolarizado/a que
reuna os requisitos estabelecidos na base cuarta.

O financiamento da concesidén destas axudas farase con cargo a aplicacion orzamentaria
3260.480.0002 “Plan extr. axudas familias fillos escolarizados”, dotada con 5.842.500,00 euros.

Non se poderan outorgar subvencidns por contia superior & que se determina na presente
convocatoria. Non entanto, para o suposto de que o crédito sinalado non fose suficiente para atender
a todas as solicitudes que cumpran os requisitos esixidos nas presentes bases prevese a posibilidade
de tramitar un incremento de crédito nos termos previsto no artigo 31.2 da LSG. O incremento do
crédito publicarase nos mesmos medios que a convocatoria sen que implique a apertura de prazo
para presentar novas solicitudes nin o inicio de novo computo de prazo para resolver.

Ao tratarse dun suposto de tramitacion anticipada, previsto no artigo 56 do Real Decreto
887/2006, de 21 de xullo, polo que se aproba o Regulamento da Lei Xeral de Subvencions
(RLXS), a concesién das subvencions queda condicionada a existencia de crédito adecuado e
suficiente no momento da resolucion da concesion.

Sétimo. PRAZO DE PRESENTACION DE SOLICITUDES

As solicitudes cumprimentaranse mediante o formulario de solicitude de uso obrigatorio para os
interesados.

- Solicitude telematica (via preferente): Podera presentarse a solicitude por medios electrénicos
na sede electrénica do Concello de Vigo a través da URL: https://www.vigo.org/axudas-ensino
(premendo no botdn Tramitar por Internet) achegando a documentacién esixida nas bases, sendo
necesario asinala por calquera dos medios de sinatura admitidos na Sede Electrénica, que se

poden consultar no enlace https://sede.vigo.org/expedientes/sede_textos/texto.jsp?idt=sede_firma.

- Solicitude presencial: Debera cumprimentarse o formulario de solicitude a través da URL:
https://www.vigo.org/axudas-ensino (premendo no botén Tramitar presencialmente) e
posteriormente presentalo no Rexistro Xeral Municipal do Concello de Vigo xunto coa
documentacién esixida nas bases. Asi mesmo, os/as interesados/as poderan presentar as suas
solicitudes por calquera dos medios previstos no artigo 16.4 da Lei 39/2015, do 1 de outubro, do
Procedemento Administrativo Comun das Administracions Publicas (LPACAP).

O prazo de presentacion de solicitudes e documentacion correspondente sera de dous meses
contados a partir do dia seguinte a data de publicacion do extracto da convocatoria no Boletin Oficial
da Provincia de Pontevedra que sera comunicado desde a Base de Datos Nacional de Subvencions
(BDNS) que opera como sistema nacional de publicidade de subvencions.

A presentacidon da solicitude implicara que se aceptan as bases da convocatoria, cUimprense os

requisitos esixidos nela e que son certos os datos indicados na solicitude; asi mesmo, as persoas
interesadas responsabilizaranse da veracidade dos documentos que presenten.

Oitavo.- DOCUMENTACION
1) Con caracter xeral, xunto coa solicitude achegarase a seguinte documentacioén:
a) DNI, NIE ou pasaporte da persoa solicitante (s6 para solicitude presencial).

b) Libro de familia completo ou documentacion oficial acreditativa dos membros da unidade
familiar, coas suas datas de nacemento.

c¢) Volante de empadroamento familiar (s6 para os solicitantes non empadroados en Vigo).

d) Certificado de matricula do centro escolar acreditativo de que o alumnado para o que se
solicita a axuda esta matriculado no curso 2023-2024 en Educacion Primaria, Educacion
Secundaria Obrigatoria, Formacion Profesional Basica ou Educaciéon Especial.

e) Documento acreditativo do IBAN da conta bancaria da persoa solicitante da axuda.
f) De ser o caso, outro documento xustificativo da convivencia co/coa menor.

g) Declaracion responsable do cumprimento de obrigas tributarias e coa Seguridade Social de
conformidade co artigo 24.4 do RLXS (esta declaracion consta incluida no formulario de solicitude).

2) Solicitantes que presentaron a documentacién para as axudas concedidas no curso 2022-
2023: De conformidade co artigo 28.2 da LPACAP, os/as solicitantes aos/as que lles tivese sido
concedida a axuda a familias con fillos e fillas en ensino obrigatorio para o curso 2022/2023, non
estaran obrigados/as a presentar a documentaciéon que xa presentaron e que pode ser consultada
pola Administracion. Os solicitantes que se atopen neste caso deberan asinar Declaracion
Responsable na que afirman: que cumpren cos requisitos recollidos nas bases para a obtencién da
axuda (que os/as alumnos/as para os/as que solicitan a axuda estan matriculados/as nas etapas
educativas requiridas nun centro publico ou concertado; que conviven cos/coas alumnos/as para
os/as que solicitan a axuda e que ostentan a sua custodia/tutela) e que dispofien da documentacion
acreditativa do cumprimento dos requisitos, que sera posta a disposicién da Administracién no caso
de que esta lles sexa requirida (esta declaracion consta incluida no formulario de solicitude).

Se a conta bancaria indicada na solicitude non coincide coa sinalada na solicitude do curso
2022/23 deberan achegar o documento acreditativo do IBAN da conta bancaria da persoa
solicitante da axuda.

O alumnado nacido con anterioridade ao ano 2008 debera presentar certificado de matricula do centro
escolar acreditativo de que o alumno/a esta matriculado no curso 2023/2024 en Educacién Secundaria
Obrigatoria ou Formacién Profesional Basica (esta acreditacion non sera necesaria no caso dos
alumnos matriculados en Educacién Especial que foron beneficiarios da axuda no curso 2022/23).

Noveno. ORGANOS COMPETENTES PARA A INSTRL:ICI(')N, RESOLUCION DO
PROCEDEMENTO, RECURSOS PROCEDENTES E NOTIFICACION

De conformidade co regulado no artigo 22 da LSG o procedemento de concesién de axudas
tramitarase mediante procedemento abreviado, polo que a proposta de concesién formularase ao
organo concedente directamente polo érgano instrutor que unicamente debera comprobar a
concorrencia dos requisitos requiridos para conceder a subvencion.

A instrucién do procedemento de concesion das axudas correspondelle ao Servizo de Educacion,
que recibira as solicitudes e comprobara os requisitos esixibles e a documentacion acreditativa e, de
ser 0 caso, requirira para que no prazo de 10 dias habiles se emende a solicitude ou complete a
documentacién preceptiva (artigo 68.1 LPACAP), coa advertencia de que, de non facelo asi, se lle
tera por desistido da sua peticion, logo da resolucion que debera ser ditada nos termos do artigo 21

da LPACAP. A notificacion do requirimento realizarase aos interesados mediante publicacion na
paxina web do Concello de Vigo www.vigo.org, no portal de transparencia e no Taboleiro de Edictos,
surtindo aquela os efectos da notificacién nos termos do disposto no artigo 45.1.b) da LPACAP.

A Xunta de Goberno Local sera o érgano competente para resolver sobre a concesiéon ou
denegacion das axudas.

Tendo en conta o elevado numero de solicitudes a concesién das axudas podera resolverse
escalonadamente, a medida que avance o proceso de verificacion.

O prazo para resolver sera, como maximo, de nove meses dende a data de remate da
presentacion de solicitudes no Rexistro Xeral do Concello.

Transcorrido o devandito prazo de nove meses sen que a Xunta de Goberno Local dite resolucion
expresa, entenderase que € desestimada a peticion da axuda.

A resolucién do procedemento sera obxecto de publicacion na paxina web do Concello de Vigo
(www.vigo.org), no portal de transparencia e no Taboleiro de Edictos, surtindo aquela os efectos
da notificacion nos termos do disposto no artigo 45.1.b) da LPACAP.

A subvencion entenderase aceptada se dentro do prazo de 10 dias da sua publicaciéon consonte
co artigo 45.1.b) da LPACAP, as beneficiarias non manifestan nada en contra.

Contra as bases e as resolucidns administrativas que se adopten na sua execucion podera
interpoferse, potestativamente, recurso de reposicién perante o érgano que as ditou no prazo dun
mes ou, directamente, recurso contencioso-administrativo perante os xulgados do contencioso-
administrativo de Vigo no prazo de dous meses. Os prazos contaranse a partir do dia seguinte 6
das respectivas publicacions oficiais.

Décimo. CRITERIOS DE VALORACION

De conformidade co regulado no artigo 22 da LSG, o drgano instrutor unicamente debera
comprobar a concorrencia dos requisitos requiridos para conceder a subvencion.

Undécimo. OUTROS DATOS

As bases reguladoras e os seus modelos normalizados para a presentacién de solicitudes
facilitaranse na paxina web www.vigo.org.

Duodécimo. PUBLICACION

As Bases reguladoras e a Convocatoria publicaranse conforme ao establecido no artigo 20.8
apartados a) e b) da LXS, en aplicacion dos principios recollidos na Lei 19/2013, de 9 de
decembro, de transparencia, acceso a informacion publica e bo goberno.

Publicaranse, unha vez aprobadas:

- As Bases reguladoras no BOPPO, no portal de transparencia e na paxina web do Concello de
Vigo (www.vigo.org).

- A Convocatoria na Base de Datos Nacional de Subvencions (BDNS), no portal de transparencia
e na paxina web do Concello de Vigo (www.vigo.org).

A publicacion do extracto enviado & BDNS no Boletin Oficial da Provincia determinara o inicio do
prazo para a presentaciéon de solicitudes, conforme ao art. 14.1 da LSG.

Todas as axudas que se concedan seran publicadas na paxina web www.vigo.org, no Taboleiro de
Editos e no portal de transparencia do Concello de Vigo, surtindo esta publicacion os efectos da
notificacion nos termos do disposto no artigo 45.1.b) da LPACAP.

As subvencidéns concedidas remitiranse a BDNS para a sua publicaciéon con indicacion da
convocatoria, o programa e crédito orzamentario ao que se imputen, beneficiario, cantidade

concedida e finalidade da subvencion.

